
ЖҰМА КҮНІ АУ- ДАН ӘКІМДІГІНІҢ МӘЖІЛІС ЗАЛЫН- ДА ИДЕОЛОГИЯЛЫҚ АКТИВ ЖИЫНЫ ӨТКІЗІЛДІ. НЕГІЗІГІ МАҚСАТ – ЕЛБАСЫНЫҢ «ҚАЗАҚСТАННЫҢ ҮШІНШІ ЖАҢҒЫРУЫ: ЖАҺАНДЫҚ БӘСЕКЕГЕ ҚАБІЛЕТТІЛІК» АТТЫ ҚАЗАҚСТАН ХАЛҚЫНА ЖОЛДАУЫНАН ТУЫНДАЙТЫН БАСЫМ БАҒЫТТАР БОЙЫНША ТҮСІНДІРМЕ ЖҰМЫСЫН ЖҮРГІЗУ.
Актив жиынына Қазақстан Республикасы Парламенті Мәжілісінің депутаттары Абзал Ерали- ев, Майра Айсина, Мансұрхан Махамбетов, Асыл- бек Смағұлов, Наталья Жумадильдаева қатысты. Сондай-ақ алқалы басқосуға «Нұр Отан» партиясы Қызылорда облыстық филиалы төрағасының орын- басары Ерсұлтан Әділбеков және сала басшылары мен кент, ауылдық округ әкімдері, БАҚ, Үкіметтік емес ұйым өкілдері қатысты. Аудан әкімі Ғалым Әміреев модераторлық еткен басқосуда Жолдауда айтылған үшінші жаңғырудың негізгі бес басымдығы тақырыпқа арқау болды. Халық қалаулылары өз кезегінде құнды құжаттағы экономиканың әлемдік өсімінің орта деңгейден жоғары қарқынын қамтамасыз етуге кеңінен тоқталды. Сондай-ақ, басқосу ба- рысында Елбасы Үндеуінде айтылған билік тармақтары арасында өкілеттіліктерді қайта бөлу реформасы да түсіндірілді. Бұл өз кезегінде ми- нистрлер кабинетінің өкілетті билік алдындағы жауапкершілігін арттырып, тиісінше, биліктің заң шығарушы тармағының атқарушы билікке бақылауын күшейтеді, – деді депутаттар. – Ендігі кезекте осындай жауапты сәтте қоғам болып бірігу – елдікке бастайды. Оған қоса, Мем- лекет басшысы ұсынған «100 нақты қадам» Ұлт Жоспары құнды құжатын басты бағдарға алып, қарымды қадам жасау – заман талабы, – деді «Қазақстанның Еңбек Ері» Абзал Ералиев. Аудан активінің соңында Мемлекет басшысының Жолдауынан туындайтын негізгі бағыттарды халық арасында кеңінен насихаттап, жүктелген жауапкершілікті нақты жүзеге асыру бағытында жұмыс жасауға уағдаласты. 

